
ENPRESARIEN KONFIANTZA 

EAEko enpresak ezkorrak dira 2024. urteari 
begira 

Laboral Kutxaren arabera, EAEko enpresen 
konfiantza indizeak okerrera egin zuen hurrengo 
seihilekoari buruzko ikuspegian, hots, 2024ko 
lehen erdiari dagokiona. Adierazle hori 3,5 puntu 
baino gehixeago jaitsi zen eta azken bost 
hiruhilekoetako baxuena izan zen. Banketxearen 
arabera, jardueraren jaitsiera Espainian (46,3 
azaroan) eta eurogunean (44,2 azaroan) 
izandakoaren antzekoa da. 

Konfiantza indizea osatzen duten atal gehienek 
okerrera egin zuten azken hiruhilekoan. Izan ere, 
fakturazioari buruzko aurreikuspenak zazpi puntu 
jaitsi ziren 46,8ra arte. Enpresen %18,9k soilik 
uste du handitu egingo dela, eta %25,2k uste du 
okerrera egingo duela. Jarduerak antzeko 
aurreikuspenak ditu: enpresen %30,6k jaitsiera 
aurreikusten du hurrengo seihilekoan, eta %9,9k 
soilik espero du hobekuntza. 

Fakturazio igurikimenak 
Indizea  

2024ko 1. hiruhilekoa 

Jarduera igurikimenak 

Errentagarritasun igurikimenak 
Indizea 

Eskarien igurikimenak 
Indizea 

Prezioen igurikimenak 
Indizea  

Errentagarritasunari buruzko erantzunak aurre-
ko aldiekin alderatuta hobetu diren bakaneta-
koak dira, saldoa 44,1 puntutan geratzen den 
arren. Enpresen %13,5ek uste du errentagarri-
tasuna handitu egingo dela datorren urteko 
lehen seihilekoan, eta %25,2k, berriz, uste du 
murriztu egingo dela. Gainontzekoek (%61,3) 
uste dute egungo mailari eutsiko diola. 

Enpleguaren arloan, EAEko enpresa gehienek 
(%81,5) egungo plantillei eustea aurreikusten 
dute; %12,6k, berriz, murriztu egingo dutela 
uste dute, eta %5,9k baino ez dute uste langile 
kopurua handitzea. Horrek 46,6 puntuko sal-
doa uzten du, aurreko datuen oso azpitik. 

Enpleguaren igurikimenak 
Indizea  

Inbertsioen igurikimenak 
Indizea 

Iturria: Laboral Kutxa. 

